
অনেকের বিশ্বাস যে, ইয়ুরোপের স্বাধীন রমণী। ‘সর্বত্রই” বড় ভাগ্যবতী ও নারীজীবনের সুখ-ভাগিনী। লেডী বেরেসফোর্ড ও সেই স্বাধীন দেশেরই স্বাধীন কুল-কামিনী। তিনি, তঁহার অৰ্দ্ধজীবন অশেষ-সম্মান ও সুখ-সমৃদ্ধিতে অতিবাহিত করিয়া, প্রৌঢ়-বয়সে, প্রণয়-মোহে, ধনমান ও দেহ-প্ৰাণ একটা অর্বাচন, অমানুষ যুবকের হাতে তুলিয়া দিলেন। প্রণয়বিবশী, প্রেম-পিপাসায় আত্মহারা হইয়া, অকূল সাগরে বাপ দিয়া পড়িলেন,—পাইলেন প্রেমের বিনিময়ে পদাঘাত, আর উদারতার বিনিময়ে, অকথ্য অপমান ও অসহ্য লাঞ্ছনা। অবশেষে অপাত্ৰে অৰ্পিত সেই প্ৰণয় ও জীবন, পুনরায় হাতে পাইয়াও, “স্বাধীন’ অভাগিনী তাহ রাখিতে পারিলেন না । ইহাই কি স্বাধীনতা ? আপনার উপর যাহার বিন্দুমাত্রও আধিপত্য নাই, হায় সেও কি স্বাধীন ? যে স্বাধীনতা অনেক সময়েই এইরূপে বিড়ম্বিত ও লাঞ্ছিত হয়, সে স্বাধীনতা অপেক্ষা হিন্দুবিধবার কঠোর যতিব্ৰত, এবং হিন্দুমহিলার অন্তঃপুর-নিরুদ্ধ পরাধীনতাও কি “বহুস্থলে’ সহস্র গুণে শ্লাঘ্য নহে ? পাতিপ্ৰাণা ও পূত-হৃদয়া ভারত-ললনা লেডী বেরেসফোর্ডকে নিতান্ত বিপথ-গামিনী রমণী মনে করিতে পারেন। কিন্তু ইয়ুরোপ ও আমেরিকায়, এইরূপ বিধবা-বিবাহের শত সহস্র বিকৃত চিত্র অহোরাত্ৰ সমাজের চক্ষে পড়িতেছে ; বিজ্ঞ বিচক্ষণ সামাজিকেরা, সে সকল বিড়ম্বন দর্শনে, হৃদয়ে কি মনে, কোন অংশে ও বিচলিত হইতেছেন না।

		 এই পাতা শেষ সম্পাদিত হয়েছে ১০:৫৬টার সময়, ৩১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

